
1 Tesalonicenses

Paulo cghu joarocaha Jesu yainare Tesalonica

macainare _ _ . o
1Ywhu Paulo, Silvano, Timoteo sd tiaro ahri pt

mehne musare noa dutija. Musa sehe TesalOnica
macaina mari Puce Cohamacu yaina jira. Mari
puhtoro Jesucristo yaina cihu jira musa. A jina
Cohamacu mari Puca, mari pehtoro Jesucristo ti
cahia mehne musare noa dutija. Cohamacu yoad-
ohoa mehne noano jiga musa.

Jesuyaina Tesalonicamacaina sehe Jesure noano

wact tuaha o o
2 Cohamacure sinina, jipihtina Jesure musa

wacl tuaare wacilina “Noabiara sdre”, nirucuja
sd musare. Cohamacure sinina, musa ya cjihtire
d sini payorucuna nija sd. 3 Musa sehe Jesucri-
store noano wacii tuayuhca. A wacii tuana, Jesu
yare yoayuhca musa. Jesucristore, paina céhure
cahiyuhca musa. A cahina, Jesu yare tuaro yoana
niyuhca musa. Jesucristore mari pehtorore wact
tuarucuyuhca musa. A wacii tuarucuna musare
to yuhdohtore masina, tire cohtana niyuhca musa.
A yoa tirore wacii tua duhuerayuhca musa fiano
yehdupanahta. Cohamacu mari Pucure sinina, tire
musa a yoarire wactja sa. 4> Sa coyea, Cohamacu
to cahiina jira musa. Musare to beserire masija
sd. Soho jiri pja musare noaa buheare buhena
d yahunocana nierahi musare. Espiritu Santo to
tuaa mehne noaa buheare buhena nii musare. A

buhena ti buhea quihdno jichu noano masii sa. A
jina musa watoi sd jina, sd yoarire masina musa.
Musare yoadohona a yoai sd. Musare buheina jina
Cohamacu to beserina musa jichu masija sa.

6 Soho jiri pjapure musa flano yshduina jina,
noaa buheare cahmare musa. Musa a cahmachs,
Espiritu Santo sehe musare noano wahchechu
yoare. To a yoachu musa sehe sdre fiu cii, sa
yoariro seheta yoare. A yoana Jesu cihure fiu
clire musa. 7 A jia Jesu yaina Macedonia yahpa
macaina, Acaya yahpa macaina céhu Jesu yare
musa yoarire masire. A masia tina céhu musare
fiu cli, musa yoariro seheta yoara. 8 Macedonia
yahpa macaina Acaya yahpa macaina céha mari
pehtoro yare musa buhechu tuhorocare. Co-
hamacure musa wact tuarire tehorina sehe tina
dihta jierare. Jipihtiro macaina musa wactl tu-
arire tuhoyuhti. A jia si tinare yahuerapachuta
tire masi tuhsure tina. 9A jla musa cahaisa tinirire,
sdre musa noano piti bocarire yahure tina jipi-
htiro macainare. A yoa Cohamacu sehere wacii
tuana, “Cohamacu jira”, musa nia masurine musa
cohanocarire, Cohamacu ya sehere musa yoarire
yahure tina jipihtiro macainare. Tiro Cohamacu
sehe catiriro, Cohamacu waro jira. 10 A yoaa “Co-
hamacu macunore muanopu tahtirore TesalOnica
macaina cohtaa nina”, ni yahura masa musare. To
macunore yariariro cjirore Cohamacu masori jire.
To & masochu to macuno Jesu sehe marine fabiaro
to buhiri dahreborinare yuhdori jire.

2

Tesalonica wama tiri macapw to dahrarire
yahuha Paulo

1 Musa cahai jina sd a jinocana niera tii. Musare
noano yoadohoina jia tii sd. Tire noano masina
musa, sd coyea. 2 A yoa Filipoi jina fiano si
yuhdurire, sdre fiano ti yoarire potocata masina
musa. Sdre ti & yoapachuta Cohamacu to yoado-
hoa mehne cuiro marieno Cohamacu yare noaa
buheare buhei sd musa céhure. Sdre masa payu
ti fiw tuhtipachuta noaa buheare buhei sd musare.
3 Musare huhena noano sd masirire buhei sa
musare. A buhena musare dojomehne duana
nierahi. A yoa mahfioerahi. 4 Cohamacu to cah-
mano seheta buheja sd. Noa buheare buhehtina
cjihtire Cohamacu besere sdre. To a beserina sa
jichu to ya buheare sd@ buhechus noa nina, Co-
hamacu to fiuchu. A jina 0 seheta buheja s3. Masa
ti teho ji coahtire buhena nieraja sd. Cohamacu
sehe sdre to fin ji coahto cjihtore to yare buheja sa.
Tiro sehe mari tuhotuare, dohse mari yoa duaare
noano masina. > Noa buheare buhena tuho ji coaa
duseri mehne buhena nierahi. Ahrire masina
musa. A yoa sd buhena, musare paye barore wapa
cahmana nierahj sd. Ahrire Cohamacu masina.
Potoca nii nija. ¢ Abuhena masa sare ti fiu wahdhti
cjihtire yoana nierahi sd. Musare paina céhure
sdre filu wahd dutina tana nierahi. 7 A fiu waha
dutierapanahta Cristo to clirina jija. A jina musare
wapa cahmaboa si. A yoa puhtoa yoaro sehe
musare dutiina jiboa sd. Wiho mejeta numino
wiharirocare to noano bucuoriro seheta noano niji
siaroca dero yoai sd musare. 8 A jina musare

noano cahmana, Cohamacu yare noaa buheare
buhei sd musare. A yoana ti dihtare yoaerai
musare. Musare noano yoadohoi s catisinina
waro. S& cahlina musa jiche musare d yoado-
hoi sd. 9 A musare cahina tuaro yoadohoi si
musare. Tire waclina musa, sd coyea. Cohamacu
yare noaa buheare buhena musa cjuaare sini cari-
boerai musare. A jina dachopu, fiamipu ciéhure
dahrai sé.

10 Noano, musare fiano papero marieno,
mahfiono marieno musare Jesu yainare sa yoarire
masina musa. Cohamacu céhu tire masina.
11 A jina ti pucuro to pohnare to noano yahu
to wahchechu yoariro seheta musa céhure
yahuna wahchechu yoai musare. Tire masina
musa. 12 Puhtoro Cohamacu to seho jirops, noa
yehduarops musare pjirocare. A jina to yaina
musa jicha Cohamacu to cahmariro seheta musare
ji dutii sa.

13 Cohamacu yare musare sa yahuri cjirire musa
tuhona, 0 sehe ni tuhoture musa: “Masa ti mu
suro ti buhea jierara. Cohamacu ya buheata
jira”, ni tehoture musa. Tire musa tshotuchu
masina wahcheja si. A jina Cohamacure sinina
“Noana”, nirucuja sa tirore. Toihta jira. Musare
sd buhea Cohamacu durucua potoci jiata nina. A
jiro Cohamacu musa Jesure wacil tuaina jichu to
ya buhea mehne musare noaa sehere cohtotachu
yoaro nina. 14Jesucristore wacil tuainare Judea
yahpa macainare ti yoariro seheta musa céhure
yoare paina. Judea yahpa macainare Jesu yaina
sehere judio masa flano yshduchu yoare. Musa

céhure musa ya dihta macaina ata fiano yehduchu
yoare. 1516 Judio masa sehe Cohamacu yare
yahu muhtaina cjirire panops macainare wajaa
tiri jire. A jia mari puhtoro Jesu ciéhure wajari
jire tina. Tuhsw, tina sdre cohdre. Cohamacure
tina cahyachu yoahre. A yoaina jia, pays masare
hiu tuhtira tina. Judio masa jierainare Cohamacu
yare sd yahu duamai tina céhure pichacapu waha-
borinare “Cohamacu yehdojaro”, nina. Sa d yahu
duapachuta judio masa sehe sdre ne Cohamacu
yare painare yahu dutierare. A yahu dutieraa
pjiro buhiri ti namoa nina tina. Mipure tinare
tuaro Cohamacu buhiri dahrerohca juna.

Paulo Tesalonica macaina cahapw pari turi tini
duamaha
1753 coyea, mipure mahanocd musa mehne jier-
ana musare wacilina nija. A jina musare tuaro
Nu duana, musa cahai waha duamai. 18-19 Cda
tahari yuhua Paulo musare fiui waha duamai. Yu
d waha duapachuta Satana sehe sd wahaborirore
ducatare. A jina wahaerahi sd. Sdre wahchechu
yoaina musa jiche musare fiw duamai. Mari
pehtoro Jesu ahri yahpapu to tjua tacha musa sehe
sdre wahchechu yoanahca. A jinawahchea mehne
musa mehne Jesu panoi ducunahca. 20 Ata jira.
Musare fiuno Jesu sehe “Noano buheri jira musa”,

ninohca sére. A jina noano wahcheja sa.

3

1-2 A yoa musare yoari pja fiuerana musare tu-
aro teho duana tire waciina, Timoteore musa ca-
hapu warocai. Tiro mari coyeiro Jesu yairo Co-

hamacure dahra cohtariro jiro, s& mehne noaa
buheare buheriro jira. A jina tirore waro-
cal Jesucristore noano musa wacil tuahti cji-
htire, musa wahchehti cjihti céhure. Tirore

warocana si _sahsero Atena wama tiri macai
tjuai. 3 Musa fiano yuhdupanahta Jesu yare musa

cohderahto cjihtore warocai s Timoteore. Jesu
yaina jina fiano yehdunahca mari. Tire masina
musa. 4 Musa mehne t6 panopure jisinina mari
flano yuhduhtoreta yahu tuhsui musare. A jina
sd niriro seheta mari fano yshdui. Tire musa
noano masina. 5 A jicu musare yoari pja fiueracu
musare tuaro tuho duai. A jica Jesure musa wacii
tuarire masii tai Timoteore warocai yehu. “Watino
musare fano yoa dutiri” nicua, “Musare sa buheri
cjirire musapws duhuri” nicw, tirore warocai yehu.

6 A yoa mipure Timoteo musa cahapu jiriro sa
cahapu tju wihihre. A tju wihiro noaa quitire
sdre yahure tiro. Jesure musa noano wacil tu-
aare, painare musa cahia céhure tiro yahure
sdre. A ni tuhsu sdre musa noano wactirire,
musare sd Hu duariro seheta musa céhu tuaro
sdre musa fiw duarire yahure sare tiro. 7 A jina
sd coyea, mipure sd Nano yshdupanahta musa
Jesure noano wact tuachu tuhona sd wahcheja.
8 Jesure musa noano wacil tuarire to yare musa
cohderarire tthona noano yajeri sdaja sa. 9 Musare
d ni tehotuna, Cohamacu to fiurocaroi sé tuaro
wahcheja. A wahchena Cohamacure “Noana”,
nija sa. 10 Dacho céhure, fiamipu ciéhure Co-
hamacure sinija s musare sa fiwhti cjihtire. Jesu
yare musa noano masi pahfiochu yoa duaja sa

noano musa tirore wacti tua namohto sehe.
11 Cohamacu mari Pucu to basi, mari puhtoro

Jesu ciéhu sére ti yoadohochu cahmaja sd musa ca-
hapu sd wahahto sehe. 12 A yoa mari puhtoro Jesu
jipihtina musa mehne macainare, jipihtina paina
céhure cahl namochu yoajaro musare. Musare
sd cahiriro seheta tuaro cahl namochu yoajaro
musare. 13 Musare noano to yoadohochu, buhiri
marieina, fiaa marieina jinahca musa, Cohamacu
mari Pucu to fimchu. Mari pehtoro Jesu jipihtina to
yaina buhiri marieina mehne ahri yahpapu tjua
taro & jiina jicha yoajaro musare.

4

“Cohamacure ji coachuw yoa duana 06 sehe
yoaga”, ni yahuha Paulo
1 Mipure Jesu mari pehtoro to dutiro mehne
musare 0 sehe ni yahu batoaja: “Cohamacure
ji coachu yoa duana 0 sehe yoaga”, ni buhei sa

musare. Sa a buheri baharo sd buheriro se-
heta yoayuhti musa. Musa & yoariro seheta yoa

namoga. Tire tuaro yoa dutija musare.

2 Jesu mari puhtoro to buhe dutiro mehne
musare sd buherire noano masina musa. 3 Ahrire
musare yahu namoihtja: Musa 0 sehe jichu cah-
mana Cohamacu: Naare yoaeraina, Cohamacu
yare yoainajiga. A jina numia mehne fiano yoaena
tjiga. Musa céha numia mua mehne fiano yoaena
tjiga. 4 Nano yoapero marieno, fio payoro mehne
musa namosdnumiare cjuaga. Cohamacu musa tire

masiche cahmana. > Cohamacure cahmaeraina
Cohamacure masieraina flaare goa pjaa, numia

mehne fiano ti yoariro seheta yoaena tjiga musa

céthu. ¢ Musa 8 yoachu cahmaerara Cohamacu
to yairore musa coyeirore musa Nano yoaer-
ahto sehe. Musa d fiano yoana musa coyeirore
yehdurucana nica. Mari pehtoro Cohamacu ti
Naare ti yoachu fiuno buhiri dahrehtiro jinocanota
nina. A jina tire yahu tuhsui musare “Ti buhirire
buhiri tiri”, nina. 7 Naare yoahtina cjihtire be-
serari jire marine Cohamacu. Naare yoaeraina
cjihtire beseri jire marine. 8 A jina jipihtina musa
ahri s buherire yuhdurucana, masa ya buhea
sehere yuhdurucana nierara musa. Cohamacu ya
sehere yuhdurucana nina. Tiro musare Espiritu
Santore wariro jira.

9-10 Musa coyeare Jesu yainare musa cahihtire
Cohamacu musare buhe tuhsuri jire. To @ buhechu
potocata Jesu yainare Macedonia macainare jip-
ihtinare noano cahina musa. Musa a8 cahichu
fiuna “Musa coyeare cahiga”, ni buheraja musare.
Tinare cahi tuhsera musa. A ni buhe namo-
erapanahta ahri sehere musare dutija. Mipure
painare musa cahino seheta cahl namoga musa.
11 A yoa musa basi cahma fiu tuhtiro marieno
jiga musa. Painare soro ni durucuena tjiga. A
fiunocahga tinare. A jina musa ya dahraa sehere
noano dahraga. Panoputa musare d yoa dutii.
12 Ata yoaga musa, paina musare ti fio payohto
sehe, paina yare musa cariboerahto sehe.

Ahri yahpapure Jesu to tjua tahtore yahuha
Paulo

13 Coyea, mipure yariarina cjirire yahuihtja
musare: Jesure cahmaeraina Cohamacu cahapu

wahasi. A jia tina mehne macaina ti yariachu
nua tuaro cahyara. Yariarina cjiri ti wahahtore
quihdno noano musa masichua cahmaja s, paina ti
cahyariro seheta musa cahyaerahto sehe. 14Jesu
to yariari baharo masa mujari jire. “Ti potocata
jira”, nija mari. A niina jina ahri céhure “Potocéta
jira”, nija mari. Cohamacu sehe to yaina cjirire
yariarina cjirire masa mujacha yoaro, baharopu
Jesu mehne na tarohca. Ti céhure “Potocata jira”,
nija mari.

15Jesu to tjua tachu to yaina yariarina cjiri cati-
ina pano masa muja mehtaahca. Mari pehtoro Co-
hamacu ya yahua tjira ahri. 16 O sehe jirohca Jesu
to tjua tachu: Mari puhtoro to basi tuaro safiurucu
muhtanohca. A jiro to anjoa pehtoro tuaro pisuro-
hca. A to pisuchu Cohamacu to corneta bisiro coa
tarohca. Ti & yoachu Jesu yaina yariarina cjiri
masa muja mehtaahca. 17 Baharo catiinare, yari-
arina cjiri mehne Cohamacu muanopu me yehsea
cururips mujachua yoarohca. To & yoachua mari
puhtoro Jesure piti bocanahca mari. A piti bocana
jipihtia dachoripe mari pshtoro Jesu mehne jiru-
cunahca mari. 18 Ahri yu yahurire musa mehne
macainare yahuga. A ni yahuna wahchenahca
musa jipihtina.

)

1 Yu coyea, Jesu to tjua tahti dachore “Ahri
dachoi tjua tarohca” ni, musare yahu joarocaro
cahmaerara. 2 Mips musa masino seheta to
tjua tahti dachore marine masihto basioerara.
Yacariro famipa wactlienoca to yacaro taro seheta



1 TESALONICENSES 5:3 X 1 TESALONICENSES 5:9

ahriyahpapure mari pehtoro wactienoca tjua taro-
hca. Ahrire musa basita noano masina. 3 “Mipure
mari noano jinocaja. Cuaro mariahna marine”,

masa ti ni wactichu doicdta fiano waharohca tinare.
To & wahachu tina duhti masisi. Niji wahc®ricoro

wactlienoca to purino tehoturo seheta wacilienoca
d waharohca masare. 4 Yu coyea, musa sehere
d wahasi. Yacariro wehu purore to cuoriro se-
heta musa sehere & wahasi. Jesu taro musare
caosi. Nahitianoi jiina ti fiu masieraro seheta
paina Jesure ne masierara. Musa sehe tina yoaro
sehe jierara. 5 Musa jipihtina Jesu yaina jira. A
jina buhriaroi ti fiu masino seheta Jesu to tah-
tore masina musa. Paina nahitianoi jiina seheta
tirore masieraina yoaro sehe jieraja mari. 6 A jina
cariina yoaro sehe Cohamacure tuho nunueraina
jiena tjijihna mari. Paina ata yoara. Tina yoaro
sehe yoaena tjijihna mari. Carieraina yoaro sehe
quihdno yoaina, noano wacti masiina jijihna mari.
7 Cariina fiamipu carina. A jia cahaina fiamipu ca-
hara. 8 Marisehe buhriaroijiina yoaro sehe Jesure
masiina jina, noano wacii masiina jijihna. A yoa
surara comaa suhtiro mehne to cutirore to saa
ducatariro seheta Cohamacure wacii tuaga musa,
watinore to ducatahto sehe. A yoana Cohamacure,
paina céhure cahiga. Musa d yoachuta Cohamacu
musare fiu wihborohca. A jina musare picha-
capu wahaborinare Jesu to yshdohtore “Potoca
tjira”, niga musa. Musa & niina jichu surara to
dapure comaa chapea mehne to pisa ducatariro
seheta watino musare to flano yoa duachu Co-
hamacu tirore ducatarohca. ° To buhiri dahre-

htinare marine beserari jire Cohamacu. Jesu-
cristo mari puhtoro pichacaps wahaborinare to
yuhdohtina cjihtire marine beseri jire tiro. 10 Jesu
mari ya cjihtireta yariari jire tiro mehne mari
jihto sehe. Catiina, yariaina céhu tiro mehneta
jilahca. A jina jipihtina tiro mehne jinahca mari
to yaina jina. 11 A jina musa mehne macainare
mipu musa wahchechu yoariro seheta musa basita
wahchechu yoaga tjoa. A yoana musa basita Co-
hamacure wact tua namochu yoaga musa mehne
macainare.

Jesu yainare Paulo yahu batoaha

12 Musare buheinare, Cohamacs dutiare musare
yahuhtinare mari pehtoro buhe dutiro taro beseri
jire. To & ni beserinare noano fio payoga musa.
Musa a flo payochu cahmacu tuaro dutija musare.
13Tidahraare ti yoachu tinare cahia mehne noano
fio payoga. A yoa musa mehne macaina mehne
cahmacheno marieno jiga.

14 Musare sa coyeare, ahrire tuaro dutija: Dahra
duaerainare dahra dutiga musa. Cahyainare
wahchechu yoaga musa. Jesure wacili tuaera
cureinare yoadohoga. Tina jipihtina mehne
noano suaro marieno ji coaro jiga musa.

15 Cairo musare to flano yoachu fiuna tirore
flano yoa cahmaena tjiga. A jina musa mehne
macainare, jipihtina paina céhure noano yoaga.

16 A yoana dachoripe 4 wahcherucuga musa.
17 A jina Cohamacure a sinirucuga dachoripe.

18 Musa fiano yehdupanahta Cohamacure wahche,
“Noana”, niga. Musa noano yehduri pja céhure

“Noana”, niga tirore. A nina Cohamacu to cah-
mano seheta yoana nica musa. Cristo Jesu yaina
musa jichu fiuno musa a nichu cahmana tiro.

19 Espiritu Santore yuhti duaeraina jiena tjiga.
20 Espiritu Santo to masia mehne paina sehe
musare buhera. Ti & buhechu ti buheare cah-
maeraina jiena tjiga. 21 Paina musare soro ti ni
buhechu ti Cohamacu ya jierachu masiga musa. A
jina Cohamacu ya buhea ti jichu céhure masiga
musa. Amasinanoaabuhea dihtare cahmaga. 22A
yoana jipihtia fiaare cahmaena tjiga musa.

23 Cohamace marine noano jicha yoariro
jira. Tiro to basi musare to yainare noaina
Naa marieina jiche yoa namojaro musare.
Musa pjacuri céhure musa catia céhure noano
nu wihbojaro. Mari pshtoro Jesucristo ahri
yahpapure to tjua tahto pano musare Cohamacu
noano hu wihbojaro fiaare musa yoaerahto sehe.
To & yoachu Cristo to tachu fiaa marieina jinahca
musa. 24 Ata jichu yoarohca Cohamacu. Tiro
musare beseriro to niriro seheta yoara.

Paulo cihw noa dutirocaha
25 53 ya cjihtire Cohamacure sini payoga musa,

sa coyea.

26 Musa mehne macainare noano mehne piti
bocasiniga.

27]ipihtina Jesuyainare ahri tjure buhega musa.
Jesu mari pshtoro to dutia mehne ahrire musare
dutija yahu.

28 Jesucristo mari puhtoro to cahia mehne
musare noano yoajaro.

